
 Резюме 

Мақолада сурункали вирусли В гепатит касаллигининг клиник ва лаборатор 

хусусиятлари ҳақида адабиётларга шарҳи берилган. Касалликнинг клиник тавсифи тўлиқ 

ёритиб берилган, ташхислаш ва даволашнинг асосий масалалари кўриб чиқилади.  

Калит сўзлар: сурункали вирусли В гепатит, клиник ва лаборатор кўрсаткичлар, Орол 

денгизи, фертил ёшдаги аёллар. 

 Резюме 

В статье представлен обзор литературы по клинико-лабораторным особенностям 

заболевания хроническим вирусным гепатитом В. Подробно объяснено клиническое 

описание заболевания, рассмотрены основные вопросы диагностики и лечения.  

Ключевые слова: хронический вирусный гепатит В, клинико-лабораторные показатели, 

Аральское море, женщины фертильного возраста. 

 Resume 

The article reviews the literature on the clinical and laboratory characteristics of chronic viral 

hepatitis B. The clinical characteristics of the disease are fully described, and the main issues of 

diagnosis and treatment are considered.  

Keywords: chronic viral hepatitis B, clinical and laboratory indicators, Aral Sea, women of 

childbearing age. 

 

Долзарблиги 

   рол - Ер юзидаги денгиз  ва  океанлар  билан  боғланмаган  энг  улкан  кўл,  яъни  ички  сув  

   ҳавзаларидан биридир. Орол денгизи тахминан 18000 — 20000 йил олдин ер пўстининг 

эгилган жойидаги ботиқда вужудга келган [3, 21, 36]. 

Денгизнинг майдони ўтган асрнинг 60-йилларида ороллари билан бирга ўртача 68 минг 

км2ни ташкил этган ва сув юзаси майдонининг катталиги жиҳатидан дунёда тўртинчи (Каспий 

денгизи, Америкадаги Юқори кўл ва Африкадаги Виктория кўлидан кейин) ўринда турган. 

Ундаги сув ҳажми 1000 км3, ўртача чуқурлиги 16,5 м атрофида бўлган, энг чуқур ери ғарбий 

қисмида бўлиб, 68 м. гача етган. Денгизда 300 дан ортиқ орол бўлган [6, 12, 41]. 

Орол денгизи асосан Амударё ва Сирдарё сувидан тўйинган. В.Л. Шульцнинг маълумотига 

кўра, 60-йилларгача денгизга Амударё йилига ўртача 38,6 км3, Сирдарё эса 14 км3 сув келтириб 

қўйган. Денгизнинг сув балансида ёғинларнинг улуши 9 км3 ни, ер ости сувлари эса 5,5 км3 ни 

ташкил этган [1, 13, 38]. Денгиз ўта арид ўлкада жойлашганлигидан унинг юзасидан ҳар йил 1 

м га яқин қалинликдаги, аниқроғи 66 км3 ҳажмдаги сув буғланган. Бу миқдор денгизга дарёлар 

келтирган сув йиғиндисидан кўпроқдир [8, 20, 40]. 

Сув баланси элементларининг нисбатига боғлиқ ҳолда денгизда сув сатҳи йиллар давомида 

ўзгариб турган. Масалан; Ф. Ҳикматов маълумотига кўра, 1785 йилдан денгизда сув сатҳи 

кўтарила бошлаган, 1825 йилдан эса пасайган. 1835-1850 йилларда яна кўтарилган, 1862 йилдан 

камайган, натижада Кўкорол 1880 йилда яриморолга айланиб қолган. 1885 йилдан бошлаб эса 

денгиз суви сатҳи яна кўтарила бошлаган. 1919 йилда денгизнинг сув юзаси майдони 67300 

км2, сув миқдори 1087 км3 бўлган, 1935 йилда эса кўл майдони 69670 км2, сув ҳажми 1153 км3 

га тенг бўлган [4, 11, 18, 29]. 

Ўтган асрнинг 60-йилларида Ўрта Осиё ва Жанубий Қозоғистонда янги ерларнинг 

ўзлаштирилиши ва экин майдонларининг кенгайтирилиши оқибатида минтақада суғоришга 

олинадиган сув миқдори аста-кескин ортиб борган. 1965 йилда ерларни суғоришга жами бўлиб 

63,2 км3 сув олинган бўлса, 1985 йилга келиб 111,5 км3 сув олинган [2, 16, 32]. Оқибатда денгиз 

сув сатҳи 1960 йилдан бошлаб жадал суръатларда пасая бошлади ва бугунги куннинг энг 

жиддий муаммоларидан бири “Орол денгизининг қуриб бориши ва бунинг натижасида 

чўллашиш жараёнининг ривожланиши” муаммосини келтириб чиқарди. Охирги 40-45 йил 

давомида Орол денгизи сатҳи 22 метрга пасайиб кетди, акватория майдони 4 мартадан зиёдга 

камайди, сув ҳажми 10 бараваргача (1064 куб км дан 70 куб км) камайди, сув таркибидаги туз 

миқдори 112 г/л гача, Оролнинг шарқий қисмида эса 280 г/л гача етди [5, 19, 34]. Денгиз сувида 

туз миқдорининг ортиши мунособати билан Орол денгизи деярли “ўлик” денгизга айланди. 

Натижада табиий муҳит ҳолатининг инсон таъсирида ўзгариши, жонли ва жонсиз 

компонентларга кучли антропоген таъсир маҳаллий, минтақавий ва умумжаҳон миқёсидаги 

экологик муаммоларни келтириб чиқарди. Жумладан, шу каби таъсирлар натижасида 

минтакавий миқёсда экологик инқирознинг энг хавфли нуқтаси ҳисобланган “Орол муаммоси” 

вужудга келди [22, 28, 33]. Ҳозирги кунда Орол денгизининг қуриб қолган туби майдони 4,2 

млн. гектарни ташкил этиб, туташ ҳудудларга чанг, қум-тузли аэрозолларини тарқатиш 

манбаига айланди. Бу ерда ҳар йили атмосфера ҳавосига 80 дан 100 млн. тоннагача чанг 

кўтарилади. Шу билан бир вақтда, Амударё ва Сирдарёнинг дельталарида ерларнинг таназзулга 

учраши ва чўллашиш суръатлари ўсиб бормоқда [7, 14, 39]. Ҳозирдаёқ Оролнинг қуриган 

қисмида шамол таъсирида қум, чанг ва туз заррачалари турли томонларга тўзимоқда. Жанубий 

Оролбўйида кўтарилган туз ва шўр чангларининг тушиши САНИИРИ маълумотларига кўра ҳар 

гектар майдонга ўрта ҳисобда 90-1000 кг дан тўғри келади. Яна бир нохуш ҳолат шундан 

иборатки, Оролбўйида табиий ва экологик шароитнинг кескин ўзгариши сабабли мавжуд яйлов 

ва пичанзорларнинг маҳсулдорлиги гектарига 10-50 центнердан, 0,5-2 центнергача камайди. 

Ўсимликлар зичлигининг камайиб бориши, уларнинг сийрак галофитлар билан алмашиши 

О

оқибатида шамол эрозияси кучаймоқда, натижада текисликнинг ўйдим чуқурлиги ортиб бормоқда. 

Давлат Гидрометеорология Бош бошқармаси маълумотларига қараганда, Орол денгизи турли 

томонга йилига 15-75 млн т чанг ва туз тарқатувчи асосий манбага айланиб бормоқда [9, 30, 37]. 

Бугунги кунда сайёрамизда миллионлаб одамлар тоза ичимлик суви тақчиллигидан азият 

чекмоқда. Бу иқлими қуруқ мамлакатларда, айниқса яққол сезилмоқда. Оролбўйида экологик 

вазиятнинг ёмонлашиши минтақада экотизим мувозанатининг бузилишига олиб келди, сув 

ресурлари тақчиллигини кучайтирди. Бу ҳолат эса минтақани ижтимоий-иқтисодий 

ривожлантириш, аҳолининг турмуш шароити ва соғлигига, биологик хилма-хилликка салбий таъсир 

кўрсатмоқда. Бинобарин, мазкур муаммо минтақа давлатлари ҳамда халқаро ташкилотлар 

ҳамкорлигини кучайтиришни тақозо этмоқда [10, 23, 27]. 

Оролбўйи минтақаси, хусусан Амударё ва Сирдарё делталарида экологик вазиятни 

соғломлаштириш учун энг аввало аҳолини тоза ичимлик суви билан тўла таъминлаш, қуриб қолган 

ўзанлар, кўлларга мунтазам равишда сув юбориш ва улар орқали яйловлар ҳамда пичанзорлар, 

тўқайзорларга сув чиқаришни амалга ошириш, денгизнинг қуриган қисмида шамол ҳаракатини 

тўсиш учун қумларни фитомелиорация йўли билан мустаҳкамлаш, суғориладиган зонада сувни кўп 

истеъмол қилувчи экинзорлар майдонини камайтириш, ем-хашак экинлари экиладиган далаларни 

кўпайтириш, ерларнинг мелиоратив ҳолатини тубдан яхшилаш ва бошқа тадбирлар амалга 

оширилиши керак [15, 26]. 

Денгиз сатҳини камайиб бориши ҳаво намлигини 20-30% га пасайишига олиб келди. Ҳозирда 

Орол денгизи ҳудудида атмосфера ҳарорати 500 С кўтарилган. Адабиётлар шарҳига кўра, Оролбўйи 

ҳудудларидаги тупроқ таркибида фенол, пестицидлар, линдан, мышьяк каби моддалар таркиби 2 

баробарга кўтарилган. Буларнинг барчаси ушбу ҳудудларда яшовчи инсонлар орасида қон ва қон 

ҳосил қилувчи орган касалликлари даражасини тўрт баробарга, асаб тизими касалликларини 1,5 

баробарга ошишига олиб келган. Энг ёмони Оролбўйи ҳудудларида гўдаклар ўлимини максимал 

даражага етганлиги бўлиб, ушбу кўрсаткич республикадан 2 баробарга юқори. Ушбу ҳудудларда 

янги туғилган чақалоқлар орасида нуқсонлар билан туғилиш, гўдаклар ўлими ва бепуштлик 

ҳолатлари рўйхатга олинган [24, 31].  

Адабиётлар шарҳига кўра, Оролбўйи ҳудудларидаги чақалоқларда сийдик йўлининг туғма 

нуқсонлари ва ривожланиш анамалиялари учраш даражаси юқори бўлган. Юқорида 

келтирилганларни барчаси Оролбўйи ҳудудлари аҳолиси ўртасида ҳаёт давомийлигини камайишига 

олиб келди. Ушбу ҳудудларда ўлим даражаси энг юқори бўлган [35]. 

Давлетов С. Р. (2014) тадқиқотларига кўра, Оролбўйи аҳолиси ўртасида юқори нафас йўллари ва 

ЛОР-органларини зарарланиши кўп кузатилган (51,2%) ва бу Оролнинг ҳаво ҳовузини 

ифлосланиши ва атроф муҳит билан боғлиқдир. Адабиётлар шарҳига кўра, маълумот келтиришича, 

Оролбўйи ҳудуларида руҳий бузилишлар, айниқса стресс билан боғлиқ руҳий касалликлар билан 

касалланган беморлар сони юқори бўлган. 2011 йилда Республика бўйича руҳий касалликларни 

аниқланиш даражаси 2264,7 кишини ташкил қилган, жумладан Оролбўйи ҳудудида ушбу кўрсаткич 

1974,6 киши бўлган ва бу республика кўрсаткичининг 87% мувофиқ келади [17, 25]. 

Кўкрак бези ракини ташхислаш ва даволаш бўйича эришилган ютуқларга қарамасдан Оролбўйи 

ҳудудларида касалликланиш ва ўлим ҳолатларининг асосий сабабчиси бўлиб қолмоқда (1 

миллиондан ортиқ янги ҳолатлар) ҳамда ушбу кўрсаткич 100000 аҳолига нисбатан 8,0 - 12,2 ташкил 

қилмоқда.    

Давлетов С. Р. (2014) ўз тадқиқотларида Оролбўйи аҳолиси ўртасида асосий ташхисот мезонлари 

бўлган астеновегетатив, бронхообструктив, диспептик, холестатик, нефритик синдромларнинг 

учраш даражасини таҳлил қилди. Маълумки, юқорида келтирилган синдромлар юқори нафас 

йўлари, ошқозон-ичак тракти, сийдик йўли, асаб тизими зарарланишига хос ҳамда нишон-

органларни аниқлаш имконини беради.  

Сўнгги йилларда Оролбўйи ҳудудларида истиқомат қилувчи аёллар ўртасида камқонлик, ёмон 

ўсма касалликлари, меъда ва ўн икки бармоқ ичак яра касалликларини тарқалиши кузатилган. 

Бундан ташқари, ичимлик суви сифатини пастлиги юқумли ва ўткир ошқозон-ичак касалликларини 

ошишга олиб келган [37].  

Дунёда пайдо бўладиган касалликларнинг 24 ва юз берадиган ўлимнинг эса 23 фоизига атроф-

муҳитдаги олди олиниши мумкин бўлган омилларнинг зарарли таъсири сабаб бўлмоқда. Бу ҳақда 

Жаҳон соғлиқни сақлаш ташкилотининг 2006 йил 5 июнда чоп этилган маърузасида сўз юритилган. 

Ана шундай нохуш ташқи омиллар ҳар йили дунёда 13 миллиондан ортиқ кишининг умрига зомин 

бўлмоқда ва беш ёшдан кичик бўлган ҳар учинчи боланинг касалланишининг сабаби ҳисобланади. 

Тобора ёмонлашиб бораётган экологик вазият бугун нафақат аҳоли саломатлигига, балки инсон 

наслига ҳам салбий таъсир этмоқда. Кўплаб туғма ва ғайритабиий касалликлар, шунингдек, 

чақалоқларнинг физиологик жиҳатдан ривожланишидан ортда қолиши атроф-муҳитнинг 

ёмонлашиши билан боғлиқ. Атроф-муҳитнинг ёмонлашуви безгак, юқумли ичбурғ, респираторли 

касалликлар ва шикастланишлар билан боғлиқ ўлимнинг ҳам асосий сабабчиси ҳисобланади. 

Санитария-гигиеник аҳвол ва ичимлик суви сифатини яхшилаш орқали безгакдан ўлишни 40, 

диареядан ўлишни 94 фоизга камайтириш мумкин. Ҳавонинг ифлосланиши ва чекишга қарши 

йўналтирилган чоралар, ёқилғининг тоза ва хавфсиз турларидан фойдаланиш ўпка касалликларидан 

ўлиш даражасини анча пасайтириши мумкин. Шаҳарларни оқилона лойиҳалаштириш йўл-

транспорт ҳодисалари натижасида ўлимлар сонини қисқартириш имконини беради. ЖСТ 

маълумотлари атроф-муҳит билан боғлиқ хавфларни камайтирган ҳолда, бир йилда тўрт миллион 

киши, жумладан 5 ёшдан кичик бўлган икки миллион боланинг ҳаётини сақлаб қолиш 

мумкинлигидан далолат беради. Атроф-муҳит хавфсизлиги аҳоли саломатлигини сақлашнинг 

асосий омили ҳисобланади. Бугунги кунда тоза ҳаво ва тоза сув инсон саломатлигини сақлаш, унинг 

яшаши учун озиқ-овқат ҳамда бошпанадан ҳам муҳимроқ омил экани янада равшанлашмоқда [12, 

22, 39]..  

Шу билан бирга, ичимлик суви сифатининг пастлиги ва чиқиндилар етарли даражада қайта 

ишланмаётгани ҳам жамоат соғлигини сақлаш ва ижтимоий гигиенанинг жиддий муаммолари 

бўлиб қолмоқда. Атроф-муҳитнинг микробиологик, заҳарли, жисмоний ва касаллик келтириб 

чиқарувчи бошқа омиллар билан зарарланишига қарши кураш соғлиқни сақлашнинг муҳим 

жиҳатларидандир.  

Ўзбекистондаги сувдан фойдаланиш жойларида I ва II-тоифадаги сув ҳавзаларидаги сувнинг 

сифати кейинги йилларда жиддий ўзгаргани йўқ. Микробиологик кўрсаткичлар бўйича гигиена 

талабларига мос келмайдиган сув намуналари миқдори - 10,7, санитария-кимёвий кўрсаткичлар 

бўйича - 18,1 фоизни ташкил этди (2004 йил маълумотлари). Сув таъминоти хавфсизлиги 

республика аҳолиси хавфсизлигининг ажралмас қисми ҳисобланади. Шу боис мамлакат санитария-

эпидемиология хизмати органлари ичимлик суви сифатини мунтазам назорат қилиб боради [8, 12, 

24]. 

Республика коммунал сув қувурларидаги гигиена талабларига жавоб бермайдиган сув 

намуналари улуши нисбатан бир хил ва 2004 йилда кимёвий кўрсаткичлар бўйича - 16,3, 

микробиологик кўрсаткичлар бўйича 5,5 фоизни ташкил этди.  

2004 йилда минераллашиш даражасига кўра, кимёвий кўрсаткичлар бўйича мос келмасликнинг 

энг юқори кўрсаткичи, асосан, Бухоро (46,7) ва Хоразм вилоятида (24,8,), Қорақалпоғистон 

Республикасида (26,2 фоиз) қайд этилган бўлса, микробиологик кўрсаткичлар бўйича (коли-индекс) 

Бухоро (9,5), Наманган (11,1), Сирдарё (14,7), Хоразм (9,2) ва Сурхондарё вилоятида (9,6 фоиз) қайд 

этилди. Ташкилотлар тасарруфидаги водопроводлардаги ичимлик сувининг сифати ҳам шундай.  

Маълумки, атроф-муҳитда ифлослантирувчи моддалар миқдорини камайтириш аҳоли 

касалланишининг умумий даражасини барқарорлаштириш, айрим касалликларни эса бутунлай 

камайтириш имконини беради. Шу сабабли санитария-эпидемиология назорати марказлари аҳоли 

саломатлиги даражасини ўрганиш билан бирга турар жойларда зарарли моддаларнинг тарқалиш 

даражасини аниқлаш ишларини ҳам амалга оширмоқда. Айни пайтда мамлакатнинг аксарият йирик 

шаҳарларида автотранспортнинг атмосфера ҳавосини ифлослантириш даражаси 60 фоиздан 

юқорини ташкил этади. Тахминларга кўра, келажакда автотранспортнинг атмосферани 

ифлослаштиришдаги улуши ортиб боради. Негаки, автотранспорт сони ва ҳаракатининг кўпайиш 

суръати саноат ишлаб чиқаришига қараганда анча юқори. Автотранспортнинг шаҳарлар ҳавосини 

ифлослантиришдаги улушини ҳисоблаш ва ушбу таъсир натижасида хасталанган аҳоли сонини 

аниқлашнинг деярли иложи йўқ. Атмосферада автотранспорт ҳаракати туфайли зарарли 

моддаларнинг йиғилиш даражаси тобора кўпроқ ташвиш туғдирмоқда. Чунки у одатдаги 

манбалардан чиқадиган чиқиндиларга нисбатан тез тарқалади ва магистрал кўчаларга туташ 

ҳудудларнинг муайян қисмидаги ҳавонинг ифлосланиш даражасини оширади. Сўнгги йилларда 

Ўзбекистон шаҳарларидаги ҳавони текшириш натижалари кўрсаткичларнинг ПДКдан юқорилигини 

кўрсатмоқда. Бундай таҳлиллар миқдори 17,0 (2004 йил) – 18,3 фоиз (2003 йил), қишлоқ жойларида 

тегишли равишда 8,1 ва 9,4 фоизни ташкил этади. 

 

Хулоса 
Юқоридагиларга асосланиб айтиш мумкинки, Оролбўйи ҳудудларида турли хил юзага келган 

касалликлар фонида юқумли касалликларни кечишини ўрганиш долзарб ҳисобланади.  

	Сурункали эндометрит - бу бачадоннинг ички қаватининг яллиғланиши ҳисобланади. Сурункали эндометрит - бу срункали узоқ вақт яллиғланиш натижасида эндометрий қаватида структур морфологик ўзгаришларга олиб келади [6]. Сурункали эндометрит махсус (специ...

